
Carbunèe....Carbunàtt

Al sò tacuen di cunsègn,
l' era cumè un libar de scola.

Apuntament, urari, cunt' al nom del client,
vers utuber, al cumenciava i so viacc,

dala matina ala sira, cargà e scargà in cuntinuasion,
spala al munton de carbon, e carga lègna,

in sol carèt cunt caval.
Ala matina de bunura, al derviva al magasen,

al cargava la sustansa per alclient,
nom e via, dopu lengiù al tacuen,

al partiva cul so carich, cul carèt un po sciabalent,
arivà a destinasion, e gio palàtt de carbon.....

Al turnava al magasen, el cargava un olter viacc,
avanti e indree sensa sosta.......

Fina quant al turnava a caa, cunt al tramunt,
certi volt cunt la scighera, sa vediva un bèl nigot,

una lanterna a oli, e una campanela,
al segnava al so ariff....intabarà per al frecc,

al sistemava la sua cunsegna.....
“ Sentìi vuu, duma v' aspèti cunt un carich
de lègna bèla sèca, altrimenti la fa fomm “

“ Genuèfa, sti tranquila, cunt la lègna bela sèca,
in càa vostra stari bèe, per sculdà i voster oss “

“ Me racumandi e atension, fii tot cunt precision “
I cunsègn sol tacuen sa slungavan....

lunch e curt i viacc setimaj al prugramava,
la cunsègna garantida in di post pusee lunta,

alsegnava i pagament per ogni mess,
del carbon e dela lègna, cunt i viacc ch' el fasiva,
un ragiunier di temp pasà, cunt matita cupativa.....

carbunàtt, carèt, caval, carbon e lègna in spari,
ma la gent d' una certa età,

resta amò la vision del carbunèe, e di so viacc,
per i stradi d' un paess,

che cunt i temp a l' è cambià.

